
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին, «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 3-րդ կետին համապատասխան Հայաստանի Հանրապետության կառավարությունը որոշում է.

1. «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքում կատարել վերաբաշում և Հայաստանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N 1717-Ն որոշման մեջ կատարել փոփոխություններ և լրացումներ` համաձայն սույն որոշման NN 1, 2 և 3 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ
«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման
 «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության Կառավարության որոշման նախագիծը մշակվել է «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 3-րդ կետին և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման 2-րդ կե​տի 5-րդ ենթակետով, որոշման N 14 հավել​վածի 3-րդ կետի 3-րդ ենթակետի դրույթի պահանջներին համապատասխան՝

1. Իրավական ակտի անհրաժեշտությունը (նպատակը)

Սույն որոշման նախագծի ընդունումը պայմանավորված է ՀՀ կառավարության 2018 թվականի հուլիսի 4-ի N 762-Ն որոշմամբ, ըստ որի ՀՀ աշխատանքի և սոցիալական հարցերի նախարարության «Վանաձորի երեխաների խնամքի և պաշտպանության N1 գիշերօթիկ հաստատություն» պետական ոչ առևտրային կազմակերպությունը վերանվանվել է «Լոռու մարզի երեխայի և ընտանիքի աջակցության կենտրոն» պետական ոչ առևտրային կազմակերպության:

2. Ընթացիկ իրավիճակը և խնդիրները

ՀՀ կառավարության 2018 թվականի հուլիսի 4-ի N 762-Ն որոշմամբ ՀՀ աշխատանքի և սոցիալական հարցերի նախարարության (այսուհետ նախարարություն) «Վանաձորի երեխաների խնամքի և պաշտպանության N1 գիշերօթիկ հաստատություն» պետական ոչ առևտրային կազմակերպությունը վերանվանվել է «Լոռու մարզի երեխայի և ընտանիքի աջակցության կենտրոն» պետական ոչ առևտրային կազմակերպության: 

Միջազգային և հասարակական կազմակերպությունների կողմից 2015-2016 թվականների իրականացվել է «Վանաձորի երեխաների խնամքի և պաշտպանության N 1 գիշերօթիկ» պետական ոչ առևտրային կազմակերպությունում խնամվող 106 երեխայի, ՀՀ կրթության և գիտության նախարարության ենթակայության Վանաձորի թիվ 1 հատուկ (օժանդակ) դպրոցի 100 երեխայի, ինչպես նաև համայնքի կյանքի դժվարին իրավիճակում հայտնված և (կամ) կյանքի դժվարին իրավիճակում հայտնվելու վտանգի ներքո գտնվող ընտանիքների կարիքների խորը գնահատում: 

Կատարվել է նաև քաղաքում այլընտրանքային ծառայություններ տրամադրող, երեխաների հիմնախնդիրներով զբաղվող հասարակական կազմակերպությունների քարտեզագրում, որը հիմք է հանդիսացել «Վանաձորի երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպությունը  «Լոռու մարզի երեխայի և ընտանիքի աջակցության կենտրոն» պետական ոչ առևտրային կազմակերպության վերանվանելու մասին որոշման ընդունման համար:          

Ըստ Վանաձոր քաղաքի գնահատման արդյունքների «Լոռու մարզի երեխայի և ընտանիքի աջակցության կենտրոն» ՊՈԱԿ-ը իր սպասարկման տարածքում (Վանաձոր քաղաք) երեխաներ ունեցող ընտանիքների՝ կյանքի դժվարին իրավիճակում հայտնվելու կանխարգելման և (կամ) կյանքի դժվարին իրավիճակից դուրս բերելու նպատակով սոցիալ-հոգեբանական, սոցիալ-մանկավարժական և սոցիալ-իրավական բնույթի սոցիալական ծառայություններ կտրամադրի կազմակերպությունում խնամք ստացող` կյանքի դժվարին իրավիճակում հայտնված 3-18 տարեկան 100 երեխայի, արտակենտրոն ծառայություներ կտրամադրի կյանքի դժվարին իրավիճակում հայտնվելու վտանգի տակ գտնվող 50 երեխայի ընտանիքի, ընտանեկան բռնության ենթարկված 15 անձի:

2018 թվականի օգոստոսի 1-ից ծրագրի շահառուները կլինեն  կազմակերպությունում խնամք ստացող և ընտանիքներում տվյալ պահին բնակվող կյանքի դժվարին իրավիճակում հայտնված և (կամ) կյանքի դժվարին իրավիճակում հայտնվելու վտանգի ներքո գտնվող շուրջ 150 երեխա, այդ թվում՝   կազմակերպությունում խնամք ստացող կյանքի դժվարին իրավիճակում հայտնված  շուրջ 100 երեխա, որից 25-ը՝ 3-6 տարեկան և նույնքան էլ հատուկ կարիքով,  ընտանիքներում տվյալ պահին բնակվող կյանքի դժվարին իրավիճակում հայտնված և (կամ) կյանքի դժվարին իրավիճակում հայտնվելու վտանգի ներքո գտնվող շուրջ 50 երեխա, որից 10-ը՝ հատուկ կարիքով, ինչպես նաև համայնքում ընտանեկան բռնության ենթարկված 15 անձ:

2018 թվականի օգոստոս-դեկտեմբեր ամիսներին՝ գնահատված կարիքներին համապատասխան, «Լոռու մարզի երեխայի և ընտանիքի աջակցության կենտրոն» պետական ոչ առևտրային կազմակերպության միջոցով նախատեսվում է իրականացնել շուրջ 150 երեխաների և նրանց ընտանիքներին աջակցություն: Մասնավորապես նախատեսվում է, որ յուրաքանչյուր օր կենտրոն կհաճախեն շուրջ 100 երեխաներ և 50 երեխաների ծառայություններ կմատուցվեն արտակենտրոնում:

Հաշվարկները կատարվել են 150 երեխայի հաշվարկով, բացառությամբ սննդամթերքի, ելնելով այն հանգամանքից, որ աջակցության կենտրոնում բազմագործառույթ ծառայություններ մատուցվելու են միջին թիվով 100 շահառուի, իսկ մնացած 50 շահառուին մատուցվելու են արտակենտրոնային ծառայություններ, (սննդամթերքի տրամադրման համար պահանջվող ֆինանսական միջոցները հաշվարկվել են 100 երեխայի համար): Հաշվարկի համար հիմք են ընդունվել աջակցության կենտրոնների համար ՀՀ պետական բյուջեի հիմքում դրված հաշվարկները: 

Անհրաժեշտություն է առաջացել փոփոխություններ իրականացնել նաև «ՀՀ 2018 թվականի պետական բյուջեի մասին» ՀՀ օրենքի N 1 հավելվածի 23 աղյուսակում, ըստ առանձին իրավաբանական անձ հանդիսացող սուբյեկտների, սուբսիդիայի հաշվարկման հիմքում դրված ծախսերի կազմում:
3.Առկա խնդրի առաջարկվող լուծումը

ՀՀ 2018 թվականի պետական բյուջեի 10 բաժնի 04 խմբի 01 դասի «12. Երեխաների գիշերօթիկ խնամքի ծառայություններ» ծրագրի շրջանակներում 100 երեխաների խնամքի ծառայություններ մատուցելու նպատակով, ՀՀ աշխատանքի և սոցիալական հարցերի նախարարության «Վանաձորի երեխաների խնամքի և պաշտպանության N1 գիշերօթիկ հաստատություն» պետական ոչ առևտրային կազմակերպությանը նախատեսվել է հատկացնել 140,975.2 հազար դրամ, 2018 թվականի հունվար-օգոստոս ամիսների ֆինանսավորումը կազմել է 57,383.80  հազար դրամ:  

Պահանջվող 36,788.0 հազար դրամն առաջարկում ենք հատկացնել` Հայաստանի Հանրապետության 2018 թվականի պետական բյուջեի 10 բաժնի, 04 խմբի, 01 դասի, «12. Երեխաների գիշերօթիկ խնամքի ծառայություններ» ծրագրի գծով առաջացած տնտեսումներից:

4. Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության ընտանիքի, կանանց և երեխաների հիմնահարցերի և ֆինանսատնտեսագիտական և հաշվապահական հաշվառման վարչությունների համապատասխան մասնագետները:

5. Ակնկալվող արդյունքը

Կյանքի դժվարին իրավիճակում հայտնված երեխաներին և նրանց ընտանւքներին անհրաժեշտ վերականգնման աջակցող միջոցների տրամադրման ապահովում:
Տ Ե Ղ Ե Կ Ա Ն Ք

«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին

«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք

«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացում  կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ – ԱՄՓՈՓԱԹԵՐԹ
«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ ՀՀ ֆինանսների նախարարի առարկությունների և առաջարկությունների մասին
	ՀՀ

	ՀՀ ֆինանսների նախարար                    (2018թ. հոկտեմբերի 3-ի 
01/9-1/17869-18)

ՀՀ արդարադատության  նախարար                          (2018 հոկտեմբերի 23 01/14/625512-18)


	Ուսումնասիրելով Ձեր ս.թ. սեպտեմբերի 4-ի N ՄԹ/ԱրՄ-2/12860-18 գրությամբ ներկայացված «Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նա​խագիծը (այսուհետ՝ Նախագիծ)՝ հայտնում ենք հետևյալը.

Նախագծին կից հիմնավորման համաձայն` 2018 թվականի համար «Երեխաների գիշերօթիկ խնամքի  ծառայություններ» ծրագրի շրջանակում «Վանաձորի երեխաների խնամքի և պաշտպանության N 1 գիշերօթիկ հաստատություն» ՊՈԱԿ-ին հատկացվել է շուրջ 141 մլն դրամ: 2018 թվականի հունվար-սեպտեմբեր ամիսների ֆինանսավորումը կազմել է 54.5 մլն դրամ (կամ մնացորդը 86.5 մլն դրամ), իսկ Նախագծով ներկայացված վերաբաշխվող գումարը` 46.2 մլն դրամ: 
Այդ կապակցությամբ առաջարկում ենք Նախագծով վերաբաշխվող գումարի չափը վերանայել, հաշվի առնելով մինչև տարեվերջ մնացած ժամանակահատվածը (դրանով պայմանավորված համապատասխան փոփոխություններ կատարելով Նախագծի փաթեթում), իսկ վերաբաշխման արդյունքում չբաշխված գումարն ուղղել ՀՀ կառավարության պահուստային ֆոնդ: 
«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի թիվ 1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:

	Ընդունվել է մասամբ նախագծով վերաբաշխվող գումարի չափը վերանայվել է, ճշտված տարբերակը ներկայացվում է կից հավելվածներում:
Ընդունվել է


	
	ՀՀ ֆինանսների նախարար                    
Վարչապետի ս.թ. նոյեմբերի 12-ի N 02/23.4/38164-18
Հանձնարարականի ի պատասխան
	ՀՀ կառավարության որոշման նախագծի վերաբերյալ առարկություններ չունի:

	Ընդունվել է

